Barweet nyéeé kisirchi :Bawulo
Filibiik

Taayta
Siriintéét, kényiit nyéé /kikéésiré ak wolée /
kikéésiréé: Kisire :Bawulo barwaani kurataat am
Rooma (kasee Yéyuuték 28:16 ak chée rubé.) /Ki-
is00tyiné kule ki kényiitaab 61 KK. Kimaché :Bawuld
kubirchi chooroonuutékyii koonkoy am Filiibi kubo
toorétéétaab beesaanik chéé /kikiiyookyiné inee.

Kiyéé mii ariit: Toowuneeé :Bawuld am bar-
waani kubirchiné kaniseet koonkoy ankumwooy
woléé kiwuu :soboonnyii am Rooma. Kiyéyiisyée
barooyinooto kookiiméé kaniseetaab Filiibi kuki-
ilchi kdayénééng'waa ankoo kumiite :wusiisyeét ak
kaayiimuuték alak. Mwoochiné kusatee keey ng'al
chébo muchas, kusyeem kuyibé keey ng'wény
ankunoomnyo. Is00tyiné icheek kule /Kkiirarooché
yo0 kééyénchi Kiriisto améebéeré kuuyu rube kiru-
utekaab Yuutayeek.

Kiyéé amu: Ibooru :Bawuld am barwaani tiinyé
soboonnyii, ng'erekweek kubo kule kiikdooyénchi
inee Kiriistd ankoo kurataat ameéénketé kiyéee
makuyeyakay am taay. Yoo akoo /takééchamchiné
takusob, makung'erech kubo chamateetaab Yeyiin.
Nto yée akoo makume, makwoomchi :yé€mootéét
wokuming'to keey Yéésu am barak. Kanyoo
acheek choo kiikiiyénchi Kiriisto :woliin bo barak
(kur.  3:20), kunyoo, kiimuuché keéémuytoochi
nyaliluuték am kooréét keetinyé baybooyyeét ak
nyikanateet.

Kyooroorchi  keey :Bawulo  biikaab  Filiibi
ankumdakyi bérur

1 Anii :nyoo Bawuld, aboonté keey Téméteééwo
kéeyéchiné Kaararookiintéét Y€ésu yiisyeét.
Asirwook biikaab Yeéésu Kiriistdo am Filiibi,
kaantooyik ak toorétik. 2 Koobéruurook :Baaba
Yéyiin ak Mokoryoonteét Yeesu  Kiriistd
ank00Ony00ru kaalyeet.

Kisoochi :Bawulo biikaab Filiibi

3 Yoo as00took, abirchingé akookoy Yéyiint€é€nyuu
koonkoy. 4 Yoo asoowook akweek tukul, asooyé
am ng'erekweek, 5 kuuyu kikéeyeétyeéchinoonu
keey am yiisyooni bo 10ko0ywek chéé karooméch
kuchakee beésyoonoo KkyoOny00ru ng'aleechu
akoy kura. 6 Achamtooy kule makutas taay
kootitiirook :Yeyiin nyoo kitoowu yiisyéét nyee
karaam am woléé Oomiité. Yeyé kuu nyooto akoy
yoo /kaakilwaang'ta yiisyoonoo am bésyoonoo
iyééwu :Yéésu Kiriistd. 7 Misyoo asd0took kuu
nyooto, kuuyu oboonté€noo mooyéet. Ky0otiiyoo
yooto ayéchiné Yéyiin yiisyéét ankoo mbo yoo
kyaarataat am nyor00r00nik nto yoo kyaakiimé
ankaa-amtooy 10kodywék chéé karooméch. 8 Inkét
:Yeyiin kule amchoo anii :yéeémootéét akweek tukul
am chamateetaab Yéésu Kiriisto.

9 Asoowook kule kuner :chamateeng'woong'
miisin Ony00ru kiirnatéétaab Yéyiin ank0Oro0tooté
ng'aleek karoomin 10 soomuuch okwey kiyée
karaam ankootililiitu bésyoonoo itiilé :Kiriistd

1:1 1Koor. 4:17 1:6 Filib. 2:13; 1Tees. 5:24 1:8 2Koor. 5:14

ng'aleek. 11 Asoowook Oyéyé akookoy tukuuk chée
churtootiin kubununeéeé :Yéesu Kiriisto /sikiitoroor
/ankiikaasta Yéeyiin.

O-am booryeéeét kubo Kirtisto

12 Leyye, mbo ng'eetaabiya, amaché amwoowook
kule kiyee kiyeyakay am woléé amiité
kookuyéetyéechi kutas taay :10kodywek chéee
karooméch. 13 Inkéeté mbo raat :riibiik tukul chébo
kaytaab baytooyiinté€taab Rooma ak biiko alak
tukul kule arataat :anii kuuyu ayéchiné Kiriisto
yiisyéet. 14 Nto subak, kookuyey :ratiisyé€nyuu
kunyoor mooyéét :mbo ng'eetaabiya chéé chaang'
am Mokoryoontéeét kwaamta 10koOywéekaab Yéyiin
nyée koro0m miisin améeyweye.

15 Man sinee mii :biiko alake cheé amu
loko0ywéchoo bo Kiriistd am tuuyintaab moo
ankukwiiloo, nteenee mii :alake chéé amu
16kdoywéchoo am mooyéét nyéé karaam. 16 Yeye
:iicheek ng'aleechu kubo chamateet kuuyu inkéte
kule kikweérwoo :Yeyiin woli sukung'eet ayeet
lokooywekyii. 17 Mang'alooléé :bichooto kabo
taay KiriistO am mooyéét nyéé leel, nteenee
ng'alooleéé kubo tuuyintaab moo. Isooté kule nto /
kéetasyi /kééwuso yoo taamiité woléeb kadbratiisyo.
18 Nteenee ma :kiy! Ang'erechaat kule /kyoomtooy
Kiriisto am keel ake tukul. Yoo amtooy :alake
ko0s00té nye€é miyaat, kwoomtootooy :alake
ko0s00te nyee karaam.

19 Atasé taay ang'éréché ankété kule +/
makiityaaktaa / ankéésarwoo, kuu yoo 0Osoowoo

1:10 Room. 12:2; 1Koor. 1:8; 2Koor. 5:10; Eféés. 5:27; Filib. 1:6;
2:16;1Tees. 3:13;5:23  1:11 Yoowa. 15:8  1:12 Yéyuut. 28:17-20;
Efées. 3:1 1:17 2Koor. 2:17

ankuyééty€échoo :Tamirmiryéetaab Yéesu Kiriisto.
20 Akénéé keey ankaadyyoong'unéé Kkiito akeenke
kule makoy amuy ayéchi Kiriisto yiisyéet. Nteenee
+maakiil raawuut kuu kwaak saatorooré Kiriistd
am woleéé abuurtooy yoo taasoboot nto yoo
kaameey. 21 Soboonnyuu ku Kiriistd anku
kaykay mbo yoo kaameey. 22 Yoo taasoboot taku
karooméch :tukuuk cheéé tookunéénoo ayéchiné
Kiriisto yiisyeet. Kunyoo botwoo kule nee :nyée
+maakwey. 23 Mii :ng'ala ayéénku yu. Akaykooyé
aweééchi keey woléé mii :Kiriisto bokiibuurte
keey tukwaay kuuyu kiy :nyoo nyéé karaam
miisin, 24 nteenee kaykay am wOIéé Omiité
:akweek yoo asoboot :anii. 25 Kunyoo kaankét
kule machaktoos takiibuurte keey ak akweek
koorooni saayéétyéeéchook ong'erech ankookiilché
am kaakaaseeng'woong'. 26 Yoo kaaruutoochook
subak, +moong'erech kubo kiyéé yéyé :Yeésu
Kiriistdo kubuntéénoo anii.

27 Machakse Kkityd oObuuré kuu yoo mwooyé
:10k0Oywekaab Kiriisto, si yoo kachaakasaak nto
kamachaakasaak, +maankét kule okiilchiné kiy
akeenke ankoowuulyeé :tukul 10kooyweékaab Kiri-
ist0 28 amdoomuyéeé buunikwook. Yoo kakas :kwi-
ilootichoo wolée Oyénchintooy Yeyiin, makooboor
:yooto kule kookubootyo :icheek /ankiiraraachaak
akweek. Yeéyiin nkit :nyeé kiikuchob kuu nyooto.
29Meebere /kiikeechamwook s00 kule okaasee keey
baateey Kiriisto, nteenee /kiikééchamwook kule /
kiinyaliilook kubo inee. 30 Omiité :nkakweek 0-

1:19 Room. 15:30 1:21 Kala. 2:20; Kolos. 3:3-4 1:23 2Koor.
5:8-9 1:27 Kolos. 1:10; 1Tees. 2:12; 4:1,7

amé booryoonoo kyookasé a-ameé :anii ankutaa-
ame kura.

Oyibé keey ng'weény kuu Yéésu

1 Ara, /kiikiimé keey am Kiriistd? Ara, /
kiititiire keey am chamateenyii? Ara, /kéésinéné
am Tamirmiryé€taab Yeyiin? Ara, |/ kéeériiree
keey ankéekasyiné keey kiisayta? 2 Yoo wuu
nyooto, ong'ereechaa miisin 0kasyiint0Osii,
Ochoomt00sii ank00yéku akeenke am moonikwook
ak kaasooteyweekwook. 3 -MoOmakyiné keey
tukuuk nkit, nto okasé keey buch, nteenee oyibé
keey ng'weény ankooyibé alak kule karooméch
kusiir akweek. 4-Mo0okasé baateey kiyéé omaché
:akweek nkit, nteenee 0kasé :nkinee kiyéé machée
:biiko alake.

5 Machaktoos oOkasé kiy kuu woloo Kkastooy
:Kaararookiintéét Yeéésu. 6 Kiwuu :nee Yéyiin,
ameebeére kiisoot kule kisasu kdamuukéyweéchoo
sukukerkeyiit Yeyiin. 7 Ankoo kuwuu nyooto,
kibakaakta kaamuukéywe€échooto  ankucham
kuyek motwooriin. 8 Nto yu ki chii, kiyibé
keey ng'wény kukoonyité Yéyiin ankucham mbo
kumééchi murtooywoontéet. 9 Kunyi, Kiitdrdoor
:Yeyiin Yé€su ank00koochi kaayneet nyeé woo
miisin kubiir kaayna ake tukul. 10 Kunyoo,
makukutuny :chii ake tukul nyoo mii barak,

1:30 Yéyuut. 16:19-40 2:2 1Koor. 1:10-11; Efees. 5:2 2:3
Room. 12:10; Kala. 5:26 2:4 1Koor. 10:24 2:5 Yoowa. 13:15;
Room. 15:5; 1Bét. 2:21 2:6 Yoowa. 1:1-2; 17:5; Ibu. 1:3 2:7
Yoowa. 1:14; 2Koor. 8:9 2:8 Ibu. 5:8;12:2 2:9 Yeyuut. 2:33;
Efées. 1:21; Ibu. 1:4

nyoo mii ng'wény ak nyoo mii *kaabkwoombiich
kukoonyité kaayneetaab Yéésu 11 ankumwooyé
:chii ake tukul kule Yeésu Kiriistd :Mokoryoontéeét,
/sikiitoroor Baaba Yéyiin.

Obooru kule oyweéyé Yeéyiin

12 Leyyé, chooroonuutékyuu, yoo kokéeboonté
keey kwaak, kwookoonyitoo miisin. Kunyoo ankoo
aloo raat am woléeé Omiit€, Oyweyiisy€ miisin kusiir
yoo kobo taay ankdooyéye tukuuk chée ibooru kule
/kookiiraraachaak. 13 Onkété kule imuucheé :Yeyiin
kuyeéétyeéchook yoo Omaché oyey kiyéé maché
:iinee ankoOyéyée kiyooto.

14 Oyeye kiy ake tukul nyéé -moong'unyng'uunyé
nto okwiilé keey. 15 Yooto +mooyeku biich chee
obéeré keey ankootililiitu kuu 10kokaab Yeyiin chée
matiny€ léélis am koorooni bo chukurat ak bi-
ich cheé moosootiin. Olekecheech kuu kookeel
16 ankookiilchi 10kooyweékaab soboonto. Yoo kooyey
kuu nyooto, ang'éréché bésyoonoo itiilé :Yeésu Kiri-
istd ng'aleek, kuuyu manaawo buch :yiisyoonoo
kyaawuulyee.

17 Ankoo +/ makeewasta korotiikyuu /Kkiitaata
kuu kordos kuuyu kyaa-am booryéét soOyénchi
Yéeésu, +maang'erech ankeeng'erech :tukul ak ak-
week. 18 Kunyoo nanyuun, machaktoos :nkakweek
ong'erech ak anii.

Temeteeéwo akoo Ebafurotiitd

2:11 Isa. 45:23; Yoowa. 5:23; Ng'oong'. 5:13  2:13 Yoowa. 15:5;
Room. 7:18; Filib. 1:6 2:15 Kiruu. 32:5; Tan. 12:3; Mat. 5:14;
Efeés. 5:8 2:16 1Koor. 1:31; 15:2; 2Koor. 1:14; 5:12; Filib. 1:10;
1Tees. 2:19; 2Tees. 1:4 2:17 2Tém. 4:6; 1Yoowa. 3:16 2:18
Filib. 3:1; 4:4

19 Amoong'teé keey Mokoryoontéét Yeesu
kule +maayooku TémétééwO am leékitd kucho
woloo Omiité saang'erech yoo /kachokyoomwoo
lokooywekwook. 20 -Maaboonté chiito ake nyéé
kaswook ng'aleekwook kuu inee. 21 Wuulyéé :biiko
alake ng'aleekwaa baateey, améébéré ng'aleek
chéé mache :Yeésu Kiriisto. 22 Onkéete :akweek mbo
woleéé kiikooboorunto keey :Témétéeéwd nkityo,
kuuyu ayéyiisyé :anii ak inee kuu leekwa ak
kwaan kubo yiisyéétaab 10koOywekaab Yeyiin.
23 Kunyoo, aso0té +maayooku kuchd woloo Omiité
yoo kaakas woléé wuunto :ng'aleek am wolee
amiité. 24 Akooséé keey Mokoryoonteet kule
+maacho00 :nkanii woloo Omiité am léekito.

25 KyoOyooku ng'eetaabiya Ebafurotiitd woleé
amiité sukuyeééetyéechoo. Kookeéwuulyee 10kooywek
cheeé karooméch kyoomé booryeét tukwaay.
Nteenee, kwaasoot kule karaam akétu inee
kuchd woloo Omiiteé, 26 kuuyu kodkwoomchi
inee :yéémootéét kubéré nto kasaak akweek
tukul ankooOyiimé mét kuuyu kyookas kule
kikiitkumnyaan :inee. 27 Manta kimnyooné
ankitame. Nteenee Kkiriiree :Yéyiin. Méebére inee
baateey, nteenee Kkiriireenaa nkanii simatasyi
‘meenyii ng'wooninto nyéé aboonte. 28 Anii miisin
nyeé kwaamache kule kucho wolooto soong'erech
subak yoo kookas inee, nto yooto meéebére
taasooté miisin. 29 Otaach am ng'erekweek tukul
kuu ng'eetaabiya am Mokoryoontéét. Okoonyité
miisin biiko chéé wuu chutéchu, 30 kuuyu kyaalta
keey nyeé kitamee kubo yiisyeéétaab Kiriistdo nto

2:19 1Koor. 4:17 2:25 Filib. 4:18 2:29 1Koor. 16:16, 18



Filibiik 3:1 viii Filibiik 3:8

yooto kuyéetyeéchoo, ng'alyoo nyéé kimoomuucheé
:akweek kut oyééetyeéchoo.

3

Wolee /keeyéytooy /sikeechurta

1 Leyyé mbo ng'eetaabiya, amwooyé kule
Ong'éréché am Mokoryoontéét. -Maayiimé keey yoo
aketyiné keey ng'aleechu kikyaasirwook, kuuyu
makuriibook :ng'aleechaata.

2 Oriibéé keey buunichoo bo Yéyiin choo yéyooté
ng'al chébo miyootyo ankutilooté bddrwoonikaab
biiko. 3 Acheek :chée */ kikiimuraataneech
nyébo man, kuuyu Kkeékutunkyin€é Yeyiin
am  Tamirmiry€ényii  ankiimoong'téé  Kkeey
Kaararookiintéét Yéeésu ameeébéré kubo kiyee
kiikééyéchi Yeyiin. 4 Aboonté sinee :nkanii ng'alyoo
am kiyoo ng'aseé keey :bichoo alake. Yoo mii :chii
nyée mwooye kule imoong'téé keey tukuuk chee
yéye :biich buch, aboonté :anii ng'alyoo nyeé siire
chooto. > /Kikiimuraatanaa aboonté bésy00syek
sisiit /ankikéésicho kuu *Israyeéeliin nyébo kootaab
Beenchamiin, *Iburaniintéét meétit.  Kyaariibé
:anii kiruutékaab *Muusa kuu *:Farisooyiint€ét,
6 ankyadkordodm miisin nyéé kyaawus biikaab
Kiriistdo. Kyaariibé kiruutéchoo nyéé kimaaleele.
7 Nteenee tukuuchoo kyaayiité :anii tukul kule ki
karooméch, ayiité choo raat kule buch am kiyéeé
kiikuyéwoo :Kaararookiintéét. 8 Ng'alyoo nyee
karaam miisin kukeeytee kiyéé isoot€ :bichoo ku

3:1 Filib. 2:18 3:2 2Koor. 11:13; Kala. 5:12 3:3 Yoowa.
4:21-24; Room. 2:28-29; Kala. 6:15; Kolos. 2:11 3:4 2Ko0o0r. 11:18,
21 3:5 Toowu. 17:9-14; Room. 11:1 3:6 Yeyuut. 8:3; 21:20;
22:4; 26:9-11

ankét Kaararookiintéét Yeesu Mokoryoontéényuu.
Kyaaméte kiy ake tukul kubo inee ankaayibe
tukuuk tukul choo kyaayéye kukerkeyiit biyek
saanam Kaararookiintéét kutukul 9 ankaayéku
akeenke ak inee. -Mayéyoo :kiruutékaab Muusa
achurte am taayeetaab Yéyiin, nteenee achurtooy
kuuyu akooséé keey Kaararookiintéét. Yeyiin nkit
:nyéeé yeyeé chiito kuchurta yoo keekaasee keey
:.chiichooto inee. 10 Kiyée amaché baateey ku kule
ankét Kaararookiintéét ak kaamuukéyweék choo
kiing'éétéé inee meet. Amaché akerkeyiitu inee
nyoo /kikiinyaliil /ankeebakach 11 si nto anyuun,
/kiing'eeteenaa nkanii meet.

Alabatyiné awaang'te kiyoo kitoolchoo :Yéesu
12 -Maamwooyé kule kwaawoong'u nto

kwaabuntoochi tabantaab churtaayeet,
nteenee taakiile keey ayey kiyoo Kkitodlchoo
:Kaararookiintéét Yeesu. 13 Leyye, mbo

ng'eetaabiya, -maasooté kule kwaateryeech
kiyooto. Kiyéé arabchiné, ku awuutyéé kiy ake
tukul nyeéé mii letuunyuu ankaakiilchi keey kiyee
tuweneéénoo :Yeyiin kubununéé :Kaararookiintéét
Yéesu.

15 Machaktoos :acheek tukul choo kéékichootiin
kiisooté kuu nyiitényi. Nto yoo Oboonté :akweek
alake kaasooteyweéek chée teer, makooboorwook
:Yeyiin. 16 Okany keetas taay kiibuurte
lebkeéyyoonoo kikéenyooru.

3:9 Room. 1:17 3:11 Room. 6:5, 8-11; 2Koor. 4:10 3:12
1Koor. 9:24-25 3:14 1Ko0o0r. 9:24-25

17 Mbo ng'eetaabiya, okaséé biiko choo yéye
kuu woloo ayéytooy :anii ankooyey :nkakweek
kuu nyooto. 18 Kisimamwoowook areet chéee
chaang' ankutdamwoowook nyéé ariire kule,
kwiile :biiko chéeé chaang' ng'aleekaab meetaab
Kaararookiintéét am murtooywoontéét. 19 Mii
:bichoo bokwooroontdds. Intooytéé moonikwaa,
intumééréé tukun chéé miyootéch yeeé
katamuuyto0s ank00s00té baateey tukuuk chébo
koorooni. 20 Nteenee kéébooyé :acheek kibkoonkoy
ankeéémiité kéekanye miisin Kaararookiintéét nyoo
Mokoryoontéényoo Yeésu Kiriistdo kuchoonéeé
kibkoonkdy. 21 Makuweech boorwéekyoo chu
bo ng'wényuuni kukerkeyiit boo0rnyii nyoo bo
lebkéeyyeet ankubaw kiy ake tukul.

4

1 Leyyé, mbo ng'eetaabiya choo achamook,
okiilchi Mokoryoontéét kuu nyooto.  Amchoo
akweek :yéémoot€ét miisin ankaadng'eéréchéénook
SO0 nyee tyaa.

Obuurté kaalyeet

2 Leyye, asooyiing' inyiing' Ewootya akoo
Suntiike kule okasyiiné am Mokoryoontéét. 3 Nto
inyiing' choorweenyuu nyoo kiichuutyiintdosii,”
iyeetyééchi chéebyo0soochu kukasyiin. Kikyaam
booryéét ak icheek kubo 1okooywék cheeé
karooméch kééboonté keey Keleméen akoo biikyuu

3:17 1Koo6r. 4:16  3:18 Kala. 6:12  3:19 Room. 16:18  3:20
Efées. 2:6; Ihu. 13:14 3:21 Room. 8:29; 1Koor. 15:25, 28, 43-53;

Kolos. 3:4  4:1 1Tees. 2:17-20 * a3 Mwooyeé :alake kule Siisiko.

choo kikééyéyiisyé tukul choo mii :kooyndookwaa
kitaabuutaab soboonto.

4 Leyyé, Ong'éréchéé Mokoryoontéét akookoy.
Amwooy€é subak kule ong'éréchéé! 5 Okany kukas
:biiko tukul ntusatééng'woong'. Mii :Mokoryoon-
teet kuchoonii am leekitd. 6 -Moomuyée kiy ake
tukul nteenee Osooyé Yéyiin kukoonook Kkiito ake
tukul nyéé -mooboonté. Obirchiné inee koonkoy
akookoy yoo Osoomé. 7 Nto yooto kuriibwook
:kaalyeetaab Yeyiin kaasootéyweéékwook kubuntée
Kaararookiintéét Yeésu. W00 :kaalyaanaa miisin
nyeé mayityine :kaasootéyweekaab biiko.

8 Leyyé mbo ng'eetaabiya, orootooté ng'aleechu
ankoorub: ng'aleekaab manta, tukuuk chee /
keekoonyite, chéé chuulootiin, chee tiliiléch, chee
karooranéch, cheé /kééng'érékyiné, chée karooméch
ak chéeé /kiikoostooy. 9 Oyéyiisyéé tukuuk choo
kyaaneétook, choo kyaamwoowook nto ku choo
kyookasé ayéye. Nto yooto +mooboonté keey
Yéyiintéétaab kaalyeet.

Kibirchi :Bawulo koonkoy biikaab Filiibi

10 Tyaa s00, :ng'erekweek chéé aboonté am
Mokoryoontéét kuuyu ankoo kikiikukeeyta
:bésy00syek cheé chaang', kyoomuuch Oyookwoo
tukuuk subak. Ankété sinee kule kyoomaché
Oyeéétyeéchoo nteenee kimootiny€ barooyinto.
11 -Maamwooyé s00, ng'aleechu amachée Kkiy.
Kyaaneet keey ayemakse ak kiyéeé aboonteé.

4:3 Ng'oong'. 3:5  4:4 Filib. 2:18  4:5 Room. 13:11-12; 1K00r.
16:22; Ibu. 10:25; Yaak. 5:8; Ng'oong'. 22:20 4:6 Tyeeén. 37:5;
Mat. 6:25; 1Bét. 5:7 4:7 Yoowa. 14:27; Kolos. 3:15 4:9 1KoOr.
4:16  4:11 1Tém. 6:6-8

12 Ankét woléé wuu :soboonto yoo -maaboonté kiy
ak yoo aboonté tukuuk cheéé chaang'. Kyaaneet
keey ayémaktdosii am soboon ake tukul anku
yoo /kakeebaya nto ku yoo amoo :k€méy nto
aboonté chéé chaang' nto ku ng'éri. 13 Amuuché
kiy ake tukul am kaamuukeéywéek choo koonoo
:Kaararookiinteét. 14 Kikaramiit mbo sinee
Oyéeétyeéchoo am nyaliluutékyuu.

15 Onkét :akweek biikaab Filiibi kule yoo
kyookasé nyebo taay lokooywek chéé karooméch
yoo Kyaang'éétéé yeémeéetaab Maketoonnya,
mandayeetyééchoo :kaniseet ake tukul am
yeéémoosyek alak, nteenee akweek nkit :chée
kyooyééetyééechoo. 16 KyoOoyeéetyeéchoo areet
ayeeng' yoo kimaaboonté Kiy amiité Té€saloonike.
17 Karaam sinee 0k00noo kiy nteenee kiito nyébo
koomanuut kukuny0or :chii tuweénéétaab Yeyiin.
18 Koonkdy kuuyu kookuyityoo :tukuuk tukul
choo kyooyooku Ebafurdtiitd kuyibwoo. Kunyoo,
atinyé ra chée yémoo. Kerkeey :tukuuchoo koros
chéé anyiny chee / kakeebeelchi Yeyiin, chee
chamé :inee ankdong'@érééché. 19 MakukdoOnook
:Yeyiintéenyuu kiyée -mooboont€, kubununéé Yéésu
Kiriistdo kuuyu inee :nyéé boonto tukuuk tukul.
20 Kutororiit akookoy :Yeyiinté€nyoo nyoo Baaba.
Kuwuuyiit nyooto.

Kaa-amiiséet

21 Osuboowoo chii ake tukul nyébo Yeésu Kiriisto.
Isubooyook :kaantooyikaab biikaab Kiriistdo ak mbo

4:12 2Koor. 6:10 4:13 2Koor. 12:9-10 4:15 2Koor. 11:8-9
4:16 Yéyuut. 17:1  4:17 1K00r. 9:11-12  4:18 Laawi. 3:5; Filib.
2:25;Ibu. 13:16

tuubchoosyék chée kéeboonté keey. 22 Isubooyook
:biikaab Kiriistd tukul chéé mii woli, anku mi-
isin choo yéyiisyé kaab baytooyiintéétaab Rooma.
23 Koobeéruurook :Mokoryoontéét Yéésu Kiriistd am
tamirmiryeet.

